
Азыркы учурда чет мамлекеттерде, ошондой эле биз-

дин өлкөдө дагы тоют, баалу, дан өсүмдүктөрүн коргоо 

жана өндүрүмдүүлүгүн күчөтүү үчүн, ото чөптөр менен 

натыйжалуу күрөшүү ыкмасы болгон химиялык ыкма эсеп-

телинет. Химиялык ыкма – химиялык препараттарды (пес-

тициддер: гербицит, инсектицид, фунгицид) колдонуу ме-

нен айыл-чарбага терс таасирин тийгизе турган отоо чөп-

төрдү, курт-кумурскаларды ж.б. менен күрөшүү ыкмасы. 

Технологиянын өнүгүүсүнө байланыштуу көптөгөн компа-

ниялар жайылган отоо чөптөргө каршы пестициддерди 

чыгарууда, анын ичинен жалпы баардыгына таасир бере 

турган жана тандалма таасир бере турган гербициддерге 

бөлүнүшөт. Гербициддерди колдонууда препараттын уулу 

таасирин жана булгануу денгээлин, ошондой эле айлана 

чөйрөдөгү таасир этүү механизмин, таралуу жолдорун 

жана бузулуусун изилдеп, баардык коопсуздук эрежелерин 

эске алуу керек. Макалада  глифосатты колдонууда айлана-

чөйрө үчүн мүмкүн болгон кооптулугун адабияттык тал-

доо жана баалоо каралган. 

Негизги сөздөр: химиялык ыкма, ото чөптөр, герби-

цид, глифосат, аминокислота, дегредация. 

В настоящее время и за рубежом, и в нашей стране 

для защиты кормовых культур и для повышения урожай-

ности наиболее эффективным методом борьбы с сорняка-

ми считается химический метод. Химический метод-это 

использование химических препаратов (пестицидов: герби-

цидов, инсектицидов, фунгицидов) для борьбы с сорняками, 

насекомыми и м.д., которые могут оказать негативное 

воздействие на сельское хозяйство. В связи с развитием 

технологий многие компании выпускают пестициды про-

тив распространяющихся сорняков, в том числе гербици-

ды, которые могут воздействовать на всех в целом, т.е 

сплошного действия, и гербициды, которые могут оказы-

вать выборочное воздействие, т.е избирательного дейст-

вия. При применении гербицидов необходимо изучить ток-

сическое действие и степень загрязнения препарата, меха-

низм его воздействия на окружающую среду, пути распро-

странения и деградации, а также соблюдать все правила 

безопасности. Статья содержит литературный анализ и 

оценку о потенциальной опасности для окружающей среды 

при использовании глифосата. 

Ключевые слова: химический метод, сорные расте-

ния, гербицид, глифосат, аминокислота, дегредация. 

Currently, abroad, as in our country, the most effective 

method of weed control, both to protect forage crops and to in-

crease the yield of grain crops, is considered the chemical me-

thod. Chemical method-the use of chemical preparations (pesti-

cides: herbicides, insecticides, fungicides) to control weeds, 

insects, etc., which can have a negative impact on agriculture 

and other methods of struggle. Due to the development of tech-

nology, many companies produce pesticides against spreading 

weeds, including herbicides that can affect everyone in general, 

and herbicides that can have selective effects. When using her-

bicides, it is necessary to study the biological effect and level of 

contamination of the drug, as well as the mechanism of its im-

pact on the environment, ways of distribution and violations, 

and also take into account all safety rules. The article contains 

a literature analysis and assessment of the potential danger to 

the environment when using glyphosate. 

Key words: chemical method, weeds, herbicides, glypho-

sate, amino acid, degradation. 

Гербициддер – отоо чөптөрдү жок кылуу үчүн 

колдонулуучу ак түстөгү кристалдуу зат. Гербицид-

дердин көпчүлүгү жогорку физиологиялык активдүү-

лүккө ээ органикалык бирикмелер. Касиеттерине жа-

раша жалпы жана тандалма таасир бере турган герби-

циддер болуп айырмаланат [1; 2.; 3]. 

Гербициддердин эффективдүүлүгү бир катар се-

бептерге байланыштуу: өлчөмүнө жана иштетүү 

убактысына, отоо чөптөрдүн негизги түрлөрүнө, гер-

бициддердин тандалышына, аба ырайынын шартта-

рына, жайыттардагы өсүмдүктөрдүн жашоо чөйрөсү-

нө жана башка факторлорго жараша. Гербициддин тү-

рү жана өлчөмү отоо чөптөрдүн негизги шарттары, 

тобу, түрлөрү тарабынан аныкталат [4]. 

Глифосат гербициддердин арасында кеңири 

жайылган отоо чөптөрдү жок кылуучу зат. Бул 

селективдүү эмес гербицид, ото чөптөрдү өсүп чык-

кандан кийин жок кылуу үчүн колдонулат [4]. Глифо-

саттын (TU- (фосфонометил) глицин) структура-

лык формуласы төмөнкүдөй: 

 

Илимий адабияттарда гербициддин керектөө 

көрсөткүчтөрү активдүү таасир берүүчү заттын неги-

зинде берилет. Техникалык затты колдонуу үчүн ак-

тивдүү таасир берүүчү заттын керектөө өлчөмүн эсеп-

төөгө төмөнкү формула колдонулат: [4] 

𝐏 =
 𝐍 ∗ 𝟏𝟎𝟎

𝐐, %
; 

Р – препараттын керектөө ченеми; 

N – таасир берүүчү заттын өлчөм чыгымы: 

Q – таасир берүүчү заттын препараттагы ченеми. 

Глифосаттын сууда эригичтиги жогору (25 °C 

температурасында 12 г/л) [1,2] жана n-октанол-суу ту-

тумунда бөлүштүрүү коэффициенти өтө төмөн (pH 2-

5; 20 °C logP <3,2) [8; 9; 10]. 

Глифосат өсүмдүктүн жалбырактары, сөңгөгү  

аркылуу жүрүп, жердеги тамырга жетип, системалуу 

таасирге ээ. Таасир берүү механизми боюнча амино-

кислоталардын синтезинин ингибиторлорун билди-

рет. Глифосат топурак аркылуу активдүү сиңирилип, 

көбүнчө темир жана алюминий металл хелаттардын 

пайда болуусу менен, биологиялык жактан активдүү 

эмес болуп калат. [4] Курчап турган чөйрө объектиле-

ринде жана өсүмдүктөрдө глифосаттын деградация-

сынын жолдору микроорганизмдердин таасири ас-

тында фотохимиялык жана химиялык бөлүнүп чыгуу-

сун жана кыйроосун камтыйт [7].  

Глифосат негизиндеги гербициддерди колдонуу-

да жер бетинен, өсүмдүктөрдөн жана суудан учуп ке-

түүсүнө байланыштуу таасир берүүчү заттын буу-

лануусу төмөн болгондуктан атмосфералык абанын 

булганышына алып келбейт [1]. Глифосаттын абага 

тарашынын бирден бир себеби гербициддерди колдо-

нууда шамалдын катуу ылдамдыгына байланыштуу 

болот, анткени колдонулуучу даярдалган эритменин 

тамчылары жана чачырандысы шамал аркылуу башка 

өсүмдүктөргө зыян алып келишине же жок болушуна  

алып келиши мүмкүн [3; 4]. 

Топурак бөлүкчөлөрүнүн сиңимдүүлүгүнүн на-

тыйжасында топурактагы фосфаттын деңгээли аркы-

луу гербицид молекулаларынын байланышына алып 

келип, глифосаттын көлөмүн аныктоочу негизги фак-

тор болуп саналат. Глифосат органикалык эмес фос-

фат менен топурактын байланыш борборлору үчүн 

атаандаш, анын байланышуу даражасы жеткиликтүү 

байланыш борборлорунун бош болушунан көз каран-

ды. Сиңирүү абалында глифосат гербициддик актив-

дүүлүгүн көрсөтпөйт. Ошондуктан, өсүмдүктөрдү, же 

үрөндөрдү гербицидди колдонгондон кийин дароо та-

заланган аянтка отургузууга болот, ал эле эмес глифо-

сатты өтө көп керектөө менен колдонулса дагы актив-

дүүлүктү көрсөтпөйт. Топурактагы глифосаттын то-

лук ажыроо мезгили топурактын түрүнө жараша 3 

күндөн 130 күнгө чейин созулат. Глифосат топурак-

тын ичиндеги орточо туруктуу гербицид катары клас-

сификацияланат жана топуракта жүрүүсү жай ошон-

дой эле төмөн жуулат. Отоо чөптөрдү жок кылуудагы 

топуракта калган глифосаттын калдыктары башка 

өсүмдүктөргө таасир бере албайт. Топурак бөлүкчө-

лөрүнө күчтүү адсорбциясынын натыйжасында көп-

чүлүк топурак глифосаттын салыштырмалуу кый-

мылсыздыгына алып келет [3;5]. 

Өсүмдүктөрдүн үстүнөн жуулуп, айыл чарба, же 

токой чарбасында гербицидди колдонууда сүрүлүп, 

суу отоо чөптөрүн жок кылуу максатында атайылап 

колдонуунун же кокустук менен колдонуунун натый-

жасында жер үстүндөгү суулардын курамында глифо-

сат пайда болушу мүмкүн [7]. Табигый сууларда кам-

тылган глифосаттын жана анын негизги метаболи-

теринин төмөндөшү заттардын калдыктарды сиңирип 

алуу процесси менен жана микроорганизмдердин 

жардамы аркылуу ажыроосу менен шартталат [3]. 

Сууда глифосаттын бөлүнүү ылдамдыгы, топуракка 

караганда төмөн. Бул микроорганизмдердин топурак-

тын көпчүлүк түрлөрүнө караганда сууда бир кыйла 

аз экендиги менен түшүндүрүлөт [10]. Глифосат суу-

да жетиштүү деңгээлде эригендигине карабастан, 

көпчүлүк сууда эрүүчү гербициддерден айырмала-

нып, топурактын бөлүкчөлөрү менен байланышуу 

жөндөмдүүлүгүнө ээ жана бул жөндөм рНтын көрсөт-

көн деңгээлинин төмөндөшүнөн жана фосфордун 

камтылышынан, топурактын чопо курамынын жого-

рулашынан, топурактын катион алмашуу сыйымдуу-

лугунан көтөрүлөт [6; 11].

Глифосаттын айлана-чөйрөгө тарашы 

 
 

Глифосат өсүмдүктөргө негизги сиңүү жолу 

жалбырактар, сөңгөктөр аркылуу жүрөт. Глифосат то-

пурактын бөлүкчөлөрү менен тыгыз байланышта бол-

гондуктан, тамыр системасы аркылуу өсүмдүктөргө 

өтпөйт, бирок топурактын түрүнө жана колдонуу 

шартына жараша анча чоң эмес көлөмдө тамырларга 

сиңиши мүмкүн. Нымдуулук жана беттик активдүү 

заттар глифосаттын өсүмдүктүн жалбырактары аркы-

луу сиңүүсүн көбөйтөт, натыйжада плазма кабыкча-

лары аркылуу глифосаттын диффузия ылдамдыгы 

жогорулайт. Жалбырактар аркылуу сиңирилген гли-

фосат өсүмдүктүн башка бөлүктөрүнө оңой жылып, 

алардын өсүшүнө жол бербейт [9; 4].  

Глифосаттын негизги артыкчылыктары төмөн-

күлөрдү камтыйт: пайдалануунун оңойлугу, бир жол-

ку колдонууда эле өсүмдүктөргө тез таасир тийгизи-

лиши, жумушчу эритмесин даярдоо үчүн аз көлөмдө 

сарпталышы, жогорку экономия, арзан баа, отоо чөп-

тү толугу менен жок кылуу, топурактын нымдуулугун 

жогорулатуу жана сактоо менен байланышкан иш-

чаралардын санын кыскартуу. Заттын урукка терс таа-

сирин тийгизбестен, жер бетине сиңгенде, адамдар 

менен жаныбарларга коркунуч келтирбейт, чаңдаш-

тыргычтарга зыян алып келбейт, өсүмдүктүн ар кан-

дай түрлөрүнө препараттарды кеңири колдонсо бо-

лот, кооптуу көп жылдык отоо чөптөрдү жок кыла 

алат. 

Глифосаттын негизги кемчиликтери төмөнкү-

лөр: бул зат уулулугу боюнча III класска кирет, кокус 

пайдалуу өсүмдүктөргө тамчылары тийип калса, 

аларды жок кылат, глифосаттын өлчөмү көп колдо-

нулса топурактын микрофлорасын бузушу мүмкүн 

жана колдонуу эрежелери сакталбаса уулануга жана 

денени күйүшүнө алып келет. 

Жалпылап айтканда, глифосат негизиндеги 

гербицид суюктукта тез эрип, химиялык таасири  жа-

на жөндөмү ички бөлүгүнөн жок кылуу касиетине ээ. 

Таасир этүүчү механизми өсүмдүктүн тешикчелери 

аркылуу жалбырак, бутак, сөнгөк системалары аркы-

луу жүрүп тамырына жетип өсүү системасын токто-

туп, бөгөт койот. Айлана-чөйрөгө, айыл чарба про-

дукцияларына уулу заттардын терс таасирин толугу 

менен жок кылуу үчүн гербициддерди  туура пайда-

ланууну, коопсуздук эрежелерин жана колдонуу мөө-

нөтүн так сактоону талап кылат жана ошондой эле 

жер кыртышын калыбына келтирүү иш аракеттерин 

учурда колдонуу керек.  

